
نے قانون سازی پر دستخط کیے ہیں جس کے تحت نیو یارک اسپرٹس اور سائڈر کے لیے براہ   HOCHULگورنر 
  راست صارفین تک ترسیل کی اجازت دی گئی ہے

  
کے تحت چھوٹے کرافٹ پروڈیوسرز کے لیے مارکیٹ تک رسائی بڑھائی گئی   S.2852A/A.3132Aقانون سازی 

  ہے
  

  عارضی امداد دی تھی جسے اب مستقل شکل دے دی گئی ہے COVID-19یہ ایک ایسا اقدام ہے جس نے 
  
  

پر دستخط کیے ہیں جو نیو یارک کے   S.2852A/A.3132Aنے ایک اہم قانون سازی  Kathy Hochulگورنر 
چھوٹے کرافٹ مینوفیکچررز کو اجازت دیتی ہے کہ اسپرٹ، سائڈر، اور میڈ صارفین کو براہ راست بھیجی جا سکیں۔  
اس نئے دستخط شدہ قانون سے ریاست کی فروغ پاتی ہوئی کرافٹ مشروبات کی صنعت کے لیے اہم مواقع فراہم کیے  

جس کے تحت ان پروڈیوسرز کو اجازت دی   —ں توسیع کا ایک اہم سبب فراہم کرتا ہے گئے ہیں جو کہ مارکیٹ می
گئی ہے کہ اپنی منفرد مصنوعات کو نیو یارک کے اندر اور ریاستی گزرگاہوں میں صارفین کو براہ راست بھیجا  

  جائے۔
  

"نیو یارک کے کرافٹ مینوفیکچررز منفرد، عالمی معیار کی مصنوعات تیار کرتے ہیں جو بڑی تعداد میں لوگوں تک  
"اس قانون سازی سے یہ تفاوت ختم کر دی گئی ہے، جس کے   نے کہا۔ Hochulگورنر پہنچنے کا حق رکھتی ہیں،" 

نتیجے میں ان چھوٹے پروڈیوسرز کو یہ اجازت دی گئی ہے کہ نئی منڈیوں تک رسائی کی جائے اور ریاست بھر میں 
اقتصادی ترقی کو فروغ دیا جائے۔ اس نئے قانون کے ذریعے، ہم اس بات کو یقینی بنا رہے ہیں کہ ہمارے مقامی  

بار، شعبۂ سیاحت اور زراعت کی حمایت جاری رکھتے ہوئے، کرافٹ مشروبات میں نیو یارک ایک قومی رہنما  کارو
  رہے۔"کے مقام پر فائز 

  
  کرافٹ پروڈیوسرز کے لیے مارکیٹ تک رسائی بڑھائی گئی ہے

نیو یارک کے کرافٹ سائڈر اور اسپرٹس کے پروڈیوسرز اکثر روایتی تھوک ڈسٹری بیوشن کے طریقوں تک رسائی  
حاصل کرنے کے لیے جدوجہد کرتے ہیں، جس کے نتیجے میں ان چھوٹے مینوفیکچررز کو مسابقتی نقصان پہنچتا  

پہنچنے کا امکان کم ہو جاتا ہے۔ براہ ہے، کیونکہ ان کی مصنوعات لائسنس یافتہ خوردہ فروشوں اور صارفین تک 
راست صارفین تک ترسیل کے تحت ان چھوٹے پروڈیوسرز کے لیے ایک ضروری نیا آؤٹ لیٹ پیش کیا جاتا ہے، جو  

ان کے لیے ممکن بناتا ہے کہ صارفین کے ساتھ براہ راست منسلک ہو کر اس برانڈ کی ایک وابستگی پیدا کر سکیں  
نیو یارک کے کرافٹ مشروبات کی صنعت کے خدوخال طے کرنے والی منفرد مصنوعات جو صارفین چاہتے ہیں کہ 

سے لطف اندوز ہو سکیں۔ صارفین کے لیے، اس نئے قانون کا مطلب ہے کہ نیو یارک کی، اعلیٰ معیار کی بنی ہوئی  
شروبات کی  مصنوعات تک زیادہ رسائی ہو گی، جس کے نتیجے میں مقامی اور قومی سطح پر ریاست کے کرافٹ م

 مانگ بڑھے گی۔ 
  

مارکیٹ تک رسائی کی یہ توسیع خاص طور پر اہمیت کی حامل ہے کیونکہ نیو یارک ہی ملک میں سب سے زیادہ  
کرافٹ سائڈریز کا گھر ہے اور ڈسٹلریز کی تعداد میں امریکہ میں دوسرے نمبر پر شمار ہوتا ہے۔ ان مینوفیکچررز کو  



براہ راست صارفین کو بھیجنے کی اجازت دیتے ہوئے، ریاست کی وسیع تر زرعی معیشت کی حمایت کرتے ہوئے،  
 کرافٹ مشروبات کی صنعت میں ایک رہنما کے طور پر، نیو یارک نے اپنی پوزیشن مضبوط کی ہے۔ 

  
یہ قانون سازی نیو یارک کے اسپرٹس اور سائڈر کے پروڈیوسرز کے لیے مساوات کی خاطر ایک سنگ میل کی بھی  
نمائندگی کرتی ہے، جنہوں نے ایک طویل عرصے سے انہی مراعات کی وکالت کی ہے جس سے شراب بنانے والے  

الکحل تک رسائی کے خلاف تحفظات فراہم   تقریباً دو دہائیوں سے لطف اندوز ہوتے رہے ہیں، جبکہ کم عمر افراد کی 
  کیے جا رہے ہیں اور ٹیکس کی مناسب وصولی کو یقینی بنایا جا رہا ہے۔

  
COVID-19 کی عارضی امداد کو اب مستقل شکل دی گئی ہے  
COVID-19   کی عالمی وبا کے دوران، نیو یارک کے اسپرٹس اور سائڈر کے کرافٹ مینوفیکچررز کو عارضی

DTC   ترسیل کی مراعات دی گئیں تاکہ انہیں معاشی بدحالی سے بچنے میں مدد مل سکے۔ کسی ریکارڈ کی خلاف
ورزی کے بغیر، یہ عارضی اقدام انتہائی کامیاب ثابت ہوا، جو یہ ظاہر کرتا ہے کہ براہ راست ترسیل کی انجام دہی،  

قانون اس استحقاق کو مستقل طور پر ترتیب دیتا  محفوظ طریقے سے اور ذمہ داری کے ساتھ کی جا سکتی ہے۔ یہ نیا 
ہے، جس کے تحت چھوٹے کرافٹ پروڈیوسرز کو نیو یارک کے اندر اور باہر کے گاہکوں تک رسائی حاصل کرتے  

  لسل بڑھانے کی اجازت ملتی ہے۔ہوئے، اپنے کاروبار کو مس
  

"امید ہے کہ یہ قانون سازی طویل مدتی بقا کی حمایت  نے کہا،  Lily Fanریاست نیو یارک لیکور اتھارٹی کی صدر 
کرے گی اور نیو یارک کے کرافٹ اور فارم والے الکحل کے متحرک پروڈیوسرز کی ترقی کو مزید فروغ دے گی۔  

مجھے اس بات پر بے حد فخر ہے کہ ہماری ایجنسی کے لیے یہ ممکن ہوا کہ ایک طویل عرصے سے طلب کی گئی  
کرنے میں ہمارے مینوفیکچرنگ لائسنس دہندگان کی مدد کی گئی ہے، جس کے نتیجے میں وہ  اس تبدیلی کو حاصل

اپنے صارفین سے براہ راست رابطے میں رہ سکتے ہیں اور بامعنی انداز میں برانڈ کے لیے وابستگی پیدا کر سکتے  
اور ان کی ٹیم کی قیادت پر میں ان کی شکر گزار ہوں۔ میں اپنے بل کے   Kathy Hochulر ہیں۔ اس مسئلے پر گورن 

  ان اسپانسرز اور کمیٹی کے صدور کے ساتھ شراکت داری کو دل سے تسلیم کرتی ہوں اور اس کا جشن مناتی ہوں:
میں عوامی تحفظ کو یقینی بناتے ہوئے اپنی ۔ Stirpe، اور رکن اسمبلی Lupardo، رکن اسمبلی، Skoufisسینیٹر 

  صنعت کی کارکردگی بڑھانے اور تمام صارفین کی قوتِ خرید بڑھانے کا سلسلہ جاری رکھنے کی منتظر ہوں۔"
  

"نیو یارک کی لاتعداد سائیڈریز اور ڈسٹلریز کی ترقی کے لیے، یہ نیا   نے کہا، James Skoufisریاستی سینیٹر  
قانون نہ صرف حمایت فراہم کرتا ہے، بلکہ ایک نیا راستہ پیش کرتا ہے۔ وکلاء اور اپنے قانون ساز شراکت دار کے  

رک کے کرافٹ  کیونکہ میں چاہتا ہوں کہ نیو یا -میں نے اس بل کی منظوری کے لیے سخت جدوجہد کی ہے   - ساتھ 
مشروبات کی صنعت اور تمام بہادر کسان، پروڈیوسرز اور چھوٹے کاروباری مالکان عالمی وبا کے بعد والے تناظر 
میں بقا کی زندگی گزارنے کی بجائے اور زیادہ کام کریں؛ میں چاہتا ہوں کہ وہ ترقی کریں۔ اس بل پر دستخط کرنے  

میں تہہ دل سے گورنر کا شکریہ ادا کرتا ہوں جس کے نتیجے میں نہ صرف میرے ضلع پر بلکہ پوری ریاست نیو  پر، 
  یارک میں کرافٹ مشروبات کے پروڈیوسرز پر ایک خاطر خواہ اور بامعنی اثر پڑے گا۔" 

  
"براہ راست صارف تک ترسیل، نیو یارک کی کرافٹ سائیڈریز اور   نے کہا، Michelle Hincheyریاستی سینیٹر  

ڈسٹلریز کے لیے ایک لائف لائن کا درجہ رکھتی ہے، اور اس نئے کاروباری موقع کا مطلب ہے کہ زیادہ سے زیادہ 
گاہک، زیادہ فروخت، اور ان چھوٹے کاروباری اداروں کے لیے یہ نہ صرف اس شعبے میں موجود رہنے کا، بلکہ  
کامیاب ہونے کا ایک بہتر موقع ہے۔ مجھے خوشی ہے کہ اس قانون سازی کے تحت نیو یارک کے شہریوں کی مدد 

کرنے کے حوالے سے آخری لکیر کو عبور کر لیا گیا ہے جو اپنے کاروباری اداروں کی ترقی کی منازل طے کرنے 
ل یقین کرافٹ مشروبات کی صارفین تک براہ راست  میں اپنا دل اور جان لگاتے ہیں۔ ہڈسن ویلی اور نیو یارک کے ناقاب

ترسیل کے ذریعے، ان مشروبات کو مزید علاقوں تک توسیع دینا ایک بہت بڑی فتح ہے، اور میں اس بل کے اسپانسرز  
اور گورنر صاحبہ کا شکریہ ادا کرتی ہوں کہ انہوں نے یہ ممکن بنایا ہے اور ان کاروباری اداروں کے لیے ایکویٹی  

  کی ہے۔"حاصل 
  

"نیو یارک کی کرافٹ ڈسٹلریز اور سائڈریز کی جانب سے، ہمارے براہ  نے کہا، Donna Lupardoرکن اسمبلی 
 Skoufisکا دلی شکریہ ادا کرتے ہیں۔ میں سینیٹر   Hochulراست صارف تک قانون پر دستخط کرنے پر ہم گورنر 



کے کرافٹ   NYاور اپنے قانون ساز ساتھیوں کا بھی شکریہ ادا کرنا چاہوں گی، جنہوں نے یہ بات سمجھی کہ 
مشروبات کی صنعت کے مستقبل کے لیے، اور انہیں اجزاء فراہم کرنے والے ان کاشتکاروں کے لیے، یہ قدم کتنا اہم  

میں ملک بھر کے کچھ بہترین ڈسٹلڈ اسپرٹس اور سائڈرز تیار کیے جاتے ہیں، جنہیں ایک طویل عرصے  NYہے۔ 
سے کچھ ایسے صارفین تلاش کر رہے تھے جنہیں شراب کی مقامی دکانوں کے شیلفوں پر یہ مل نہیں رہے تھے۔ میں  

وسم کے لیے مؤثر ہو جائے گا، جس اس بات پہ خاص طور پر شکر گزار ہوں کہ یہ قانون اس سال کی چھٹیوں کے م
  ہد کرنے والی صنعت کو ایک اہم اقتصادی فروغ ملے گا۔"کے نتیجے میں اس جدوج

  
"مجھے امید ہے کہ قانون سازی کے اس حصے کے تحت نیو یارک کے کرافٹ   نے کہا، Al Stirpeرکن اسمبلی  

اسپرٹس، سائڈرز اور میڈز کو قومی صارفین کے سامنے لانا ممکن بنایا جائے گا، جس کے نتیجے میں ان 
مینوفیکچررز کو اگلے مقام تک بڑھنے کا موقع ملے گا۔ ہماری خواہش ہے کہ کسی دن یہ کرافٹ مشروبات ہماری  

است میں اور دنیا بھر میں شراب کی دکانوں کی شیلفوں پر دیگر مشہور قومی اور بین الاقوامی برانڈز کے ساتھ جگہ  ری
  حاصل کر لیں۔"

  
"یہ قانون سازی ہماری ڈسٹلریز اور سائیڈریز    نے کہا، Richard A. Ballریاست نیو یارک کے زراعت کے کمشنر 

کو ترقی کا ایک زبردست موقع فراہم کرتی ہے جس کے نتیجے میں ہماری معیشت پر بہت گہرا اثر پڑے گا۔ ملک میں 
سب سے زیادہ سائیڈریز اور دوسرے نمبر پر سب سے زیادہ ڈسٹلریز کے ساتھ، ریاست نیو یارک کی جانب سے ان  

اداروں کی حمایت جاری رکھنے کے لیے مسلسل عزم کیا گیا ہے، جو بالآخر ہمارے کسانوں کو چھوٹے کاروباری 
بھی فروغ دینے میں مدد کرتے ہیں۔ صارفین تک براہ راست ترسیل کے راستے کھولتے ہوئے، پروڈیوسرز اور بھی  

سکتے ہیں اور صارفین کو نیو یارک کا ایک نیا، پسندیدہ مشروب دریافت کرنے کا موقع ملتا   زیادہ صارفین تک پہنچ
  ہے۔"

  
"ڈسٹلرز اور سائڈر بنانے والوں  نے کہا، Teresa Caseyریاست نیو یارک کے ڈسٹلرز گلڈ کی ایگزیکٹیو ڈائریکٹر 

کے دستخط سے  Hochulکو براہ راست صارفین تک ترسیل کرنے کی اجازت دینے والی اس قانون سازی پر، گورنر  
ہمارے نیو یارک کے کرافٹ مشروبات کے پروڈیوسرز کو برقرار رہنے اور ترقی کی منازل طے کرنے کا موقع فراہم  

 20کیا گیا ہے۔ یہ بروقت کارروائی امپائر اسٹیٹ میں دور اندیش سوچ رکھنے والے عوامی پالیسی والے فیصلوں کے 
سپرٹس، سائڈر، وائن اور بیئر کو ایسی قومی سطح پر مشہور سالوں پر مبنی ہے جس کے نتیجے میں ہماری ا

یک فتح کا مقام  مصنوعات بننے میں مدد ملی ہے جہاں وہ اب پہنچ چکی ہیں۔ یہ ہمارے پروڈیوسرز، صارفین کے لیے ا
ہے جو اب پوری ریاست سے معیاری کرافٹ اسپرٹس سے محفوظ طریقے سے لطف اندوز ہو سکیں گے، جبکہ ہمارے  
سب سے اہم اجزاء فراہم کرنے والے کسانوں، اور ہماری تمام کمیونٹیز میں مہمان نوازی اور سیاحت کے کاروبار سے 

، کا بھی  Skoufisاور سینیٹر  Lupardoاز اسپانسرز، خاتون اسمبلی  لطف اندوز ہو سکیں گے۔ ہم اپنے رہنما قانون س
شکریہ ادا کرنا چاہتے ہیں، جنہوں نے مضبوط دو طرفہ حمایت کے ساتھ مقننہ کے ذریعے اس بل کو چلانے میں غیر  

  معمولی قیادت کی ہے۔"
  

"مینوفیکچرر کی صارف تک براہ راست ترسیل کی   نے کہا، Brian Facquetنیو یارک ڈسٹلرز گلڈ کے صدر 
منظوری سے ہمارے نیو یارک کے ڈسٹلرز کو بااختیار بنایا جائے گا کہ ان صارفین سے روابط قائم کر سکیں جو انہیں 
تلاش کرتے ہیں اور ہمارے جغرافیائی علاقوں سے باہر فروغ پانے کے لیے ہمارے سراہنے والوں کی تعداد میں خوب 

سے ہماری ترقی کو فروغ حاصل ہو گا، ہمارے ریاست نیو یارک کے برانڈز   DTCکرتے ہیں۔ مینوفیکچرر اضافہ 
، Hochulمضبوط ہوں گے، اور ہمارے زرعی مینوفیکچرنگ کے کاروباری ادارے پھلیں گے اور پھولیں گے۔ گورنر 

رک کے ڈسٹلرز کے مستقبل کے لیے  آپ کا شکریہ، کہ امید اور رجائیت کے جذبات سے معمور، ہمارے ریاست نیو یا
  راہ ہموار کی گئی ہے۔"

  
کی طرف   Hochul"گورنر  نے کہا، Scott Ramseyنیو یارک کی سائڈر ایسوسی ایشن کے ایگزیکٹیو ڈائریکٹر  

سے اس براہ راست صارف تک ترسیل کے بل کو قانون میں شامل کرتے ہوئے دستخط کرنے میں جس قیادت کا  
مظاہرہ کیا گیا ہے، اس کے لیے ہم بہت پرجوش اور شکر گزار ہیں۔ انہوں نے، اپنے دستخط کے ذریعے، اس اہم  

کے خالص سائڈر کے پروڈیوسرز، کاشتکار اور کسان برسوں  NYشراکت داری کی اہمیت کو تسلیم کیا ہے جو ہمارے 
سائڈر کی   NYیہ قانون سازی سے اپنی کمیونٹیز اور اس ریاست کی زرعی اور سیاحتی معیشت میں ادا کر رہے ہیں۔  



یہ صلاحیت مضبوط کرنے میں مدد کرے گی کہ اس ابھرتے ہوئے زمرے کو شامل کرنے والے تمام فریقوں کے لیے 
  NYمارکیٹ پلیس میں صارفین کی ضروریات پوری کی جائیں۔ ہمارے  2024اسے تیار کیا جائے اور ایک عصری 

کے سائڈر کے کاشتکاروں، پروڈیوسرز اور کسانوں کو صارفین کے ساتھ براہ راست مربوط ہونے اور اپنے کاروباری  
وائن کو کئی دہائیوں سے  NYاداروں کو محفوظ اور بامعنی انداز میں قائم کرنے کی اجازت دیتے ہوئے، جیسے کہ 

سائڈر کی قائدانہ حیثیت کو یقینی بنانے میں مدد کرے گی، جبکہ اس کے ساتھ ہی یہ   NYحاصل ہے، یہ قانون سازی 
ر کے معاشی اثرات کو اور ہماری ریاست کے زرعی پس منظر کی عملداری کو فروغ دے صنعت نیو یارک سائڈ 

  گی۔"
  

"ہم نے ریاست نیو یارک میں صارفین کی پسند کے لیے جدید  نے کہا، Sonya Del Peralنائن پن سائڈر کی مالک 
دور کا یہ واضح اختیار حاصل کرنے کے علاوہ کرافٹ مشروبات کے شعبوں میں مطلوبہ برابری حاصل کرنے کے  
لیے طویل اور سخت محنت کی ہے۔ تعطیلات کے اس آنے والے موسم کے لیے بروقت اس بل پر دستخط کرنے پر  

کا ہماری جانب سے تہہ دل سے شکریہ جس کے نتیجے میں فارم سائڈریز کو یہ موقع ملا ہے کہ نیو   Hochulگورنر 
یارک سائڈر کے شائقین کے لیے دکانوں کے شیلف پر نہ ملنے والے دلچسپ سائڈر کے اختیارات کی پیشکش شروع 

راستے کے قیام سے نیو یارک کی فارم سائڈریز کو یہ پوزیشن حاصل ہو جائے گی  کر دی جائے۔ تجارت کے اس نئے 
  کے سیب!" NYپیجیے  –کہ امپائر اسٹیٹ کے غیر معمولی باغات اور کھیتوں کی حمایت جاری رکھی جائے 

  
"ہم اپنے فارم ڈسٹلرز اور فارم سائڈریز کے لیے بہت خوش  نے کہا، David Fisherنیو یارک فارم بیورو کے صدر 

ہیں جو اب اپنی مصنوعات کو براہ راست صارفین تک پہنچا کر اپنی مارکیٹ میں اضافہ کر سکیں گے۔ یہ ریاست بھر  
میں بہت سے جدوجہد کرنے والی ڈسٹلریز اور سائڈریز کے لیے زندہ رہنے کی ایک علامت ہے۔ اس کے نتیجے میں 

و یارک میں پھل، اناج اور آلو کی صنعت کو مضبوط بنانے میں مدد ملے گی اور یہ زراعت کے لیے ایک بہت بڑی  نی
  فتح ہے۔"

  
کی جانب سے نیو یارک کے الکحل بیوریج کنٹرول قوانین کو جدید بنانے کی   Hochulیہ قانون سازی، گورنر 

کوششوں کو مزید تقویت دیتی ہے، جس میں تیز ترین شروعات کرنے کے لیے نئے مینوفیکچررز کے لیے عارضی  
خانہ کھانا  اجازت نامے بنانا، ایک دن کی خصوصی تقریبات میں بیئر اور وائن کے علاوہ اسپرٹس شامل کرنا، بیرونِ  

 کھانے کے رجحان کو بڑھانا اور سفر کے دوران مشروبات میں اضافہ کرنا شامل ہے۔  
  

دنوں میں مؤثر ہو جائے گا، جس کے تحت صارفین اپنے    90یہ نیا قانون آنے والے تعطیلاتی موسم کے عین مطابق، 
گھر کے آرام میں موجود رہتے ہوئے نیو یارک کے عالمی معیار کی کرافٹ اسپرٹس، سائڈر اور میڈ کو دریافت کر  

  سکتے ہیں اور ان سے لطف اندوز ہو سکتے ہیں۔

